“Кыргыз Республикасынын Өкмөтүнүн 2018-жылдын 18-сентябрындагы № 434 “Убактылуу эмгекке жарамсыздык боюнча жөлөкпулду, кош бойлуулук жана төрөт боюнча жөлөкпулду берүүнүн тартиби жөнүндө жобону жана Расымдык (сөөк коюуга) жөлөкпулду берүүнүн тартиби жөнүндө жобону бекитүү тууралуу” токтомун ишке ашыруу жөнүндө

“Кыргыз Республикасынын Өкмөтүнүн 2018-жылдын 18-сентябрындагы № 434 “Убактылуу эмгекке жарамсыздык боюнча жөлөкпулду, кош бойлуулук жана төрөт боюнча жөлөкпулду берүүнүн тартиби жөнүндө жобону жана Расымдык (сөөк коюуга) жөлөкпулду берүүнүн тартиби жөнүндө жобону бекитүү тууралуу” 2018-жылдын 13-октябрынан тартып күчүнө кирген токтомун (мындан ары - Кыргыз Республикасынын Өкмөтүнүн 2018-жылдын 18-сентябрындагы № 434 токтому) ишке ашыруу максатында, буйрук кылам:

1. Төмөндөгүдөй формалар бекитилсин:

- “Кош бойлуулук жана төрөт боюнча жөлөкпулду дайындоого арыз”  1-тиркемеге ылайык;

- “Кош бойлуулук жана төрөт боюнча жөлөкпулду төлөө боюнча чыгымдардын ордун толтурууга юридикалык жактын Табыштамасы”             2-тиркемеге ылайык;

- “Кош бойлуулук жана төрөт боюнча жөлөкпулдарды жана расымдык (сөөк коюуга) жөлөкпулду төлөөгө чыгымдардын ордун толтуруу боюнча отчетторду эсепке алуу журналы” 3-тиркемеге ылайык;

- “Кош бойлуулук жана төрөт боюнча жөлөкпулга төлөнгөн сумма, орточо өлчөмү жана алуучулардын саны жөнүндө маалымат” ай сайын райондор, шаарлар, областтар боюнча 4-тиркемеге ылайык;
- “Кош бойлуулук жана төрөт боюнча жөлөкпул алуучулардын категориясына жараша алуучулардын саны жөнүндө маалымат” квартал сайын 5-тиркемеге ылайык;

- “2019-жылдан тартып кош бойлуулук жана төрөт боюнча жөлөкпул алуучулардын санынын динамикасы” 6-тиркемеге ылайык;

- “Расымдык (сөөк коюуга) жөлөкпулду дайындоого арыз” 7-тиркемеге ылайык;

- “Расымдык (сөөк коюуга) жөлөкпулду төлөө боюнча чыгымдардын ордун толтурууга юридикалык жактын Табыштамасы” 8-тиркемеге ылайык;

- “Расымдык жөлөкпулга төлөнгөн сумма, орточо өлчөмү жана алуучулардын саны жөнүндө маалымат” ай сайын, райондор, шаарлар, областтар боюнча 9-тиркемеге ылайык;
- “Расымдык жөлөкпул алуучулардын категориясына жараша төлөнгөн сумма, орточо өлчөмү жана алуучулардын саны жөнүндө маалымат” квартал сайын 10-тиркемеге ылайык;

- “2019-жылдан тартып расымдык (сөөк коюуга) жөлөкпул алуучулардын санынын динамикасы” 11-тиркемеге ылайык.

2. Мамлекеттик жөлөкпулдар жана акчалай компенсациялар башкармалыгы:
- убактылуу эмгекке жарамсыздык боюнча жөлөкпулду, кош бойлуулук жана төрөт боюнча жөлөкпулду берүүнүн тартиби жөнүндө Методикалык көрсөтмөнүн жана расымдык (сөөк коюуга) жөлөкпулду берүүнүн тартиби жөнүндө Методикалык көрсөтмөнүн долбоорлорун иштеп чыксын;

- ЖЧК “Интерсофт” менен биргеликте Бүткүл дүйнөлүк банктын “Саламаттык сактоо жана социалдык коргоо” долбоорунун алкагында Социалдык жардамдын корпоративдик маалыматтык тутумунун маалыматтар базасына (мындан ары – СЖКМТ) “Кош бойлуулук жана төрөт боюнча жөлөкпулдарды төлөө” жана “Расымдык (сөөк коюуга) жөлөкпулду төлөө” программалык модулдарын иштеп бүтүрсүн.

3. Социалдык камсыз кылуу департаменти кош бойлуулук жана төрөт боюнча жөлөкпулдарды жана расымдык (сөөк коюуга) жөлөкпулду берүү боюнча райондук, шаардык, райондор аралык эмгек жана социалдык өнүгүү башкармалыктарына жана жарандарга дайыма практикалык жана методикалык жардам көрсөтсүн.

4. Райондук, шаардык, райондор аралык эмгек жана социалдык өнүгүү башкармалыктары 2018-жылдын 13-октябрынан тартып Кыргыз Республикасынын Өкмөтүнүн 2018-жылдын 18-сентябрындагы № 434 токтомуна ылайык:

- жумушсуздук боюнча жөлөкпул алууга укугу жок расмий жумушсуздарга кош бойлуулук жана төрөт боюнча жөлөкпулду берүүнү токтотсун;

- жумушсуздук боюнча жөлөкпул алууга укугу бар расмий жумушсуздарга кош бойлуулук жана төрөт боюнча жөлөкпулду төлөө он биринчи иш күндөн тартып айына 10 эсептик көрсөткүчтүн өлчөмүндө республикалык бюджеттин каражатынан жүргүзүлсүн. Жумушсуздук боюнча жөлөкпулга укугу тууралуу маалымкат арыз ээсинин өздүк делосуна тиркелет;

- бала үч жашка чыкканга чейин баланы (балдарды) багуу боюнча өргүүдө жүргөн мезгилинде кайрадан, жана андан кийин дагы кош бойлуулук жана төрөт боюнча өргүүгө кеткен адамга, анын ичинде бийик тоолуу жана барууга кыйын алыскы зоналарда жашаган жана иштеген адамдарга кош бойлуулук жана төрөт боюнча жөлөкпулду алгачкы он иш күнү үчүн кызматтык маянадан, ал эми он биринчи иш күнүнөн тартып айына 10 эсептик көрсөткүчтүн өлчөмүндө аныктасын;

- социалдык жөлөкпул алуучу каза болгон учурда расымдык (сөөк коюуга) жөлөкпулду төлөө бир айлык орточо эмгек акынын 50 пайызы (3595 сом) өлчөмүндө жүргүзүлсүн. Төлөнгөн расымдык (сөөк коюуга) жөлөкпулду кайра эсептөө 2018-жылдын 13-октябрынан тартып жүргүзүлсүн;

- социалдык жөлөкпул алуучунун жана жумушсуз адамдын багуусундагы үй-бүлө мүчөлөрү каза болгон учурда бир айлык орточо эмгек акынын 20 пайызы (1438 сом) өлчөмүндө расымдык (сөөк коюуга) жөлөкпулду төлөө жүргүзүлсүн;
- жергиликтүү өз алдынча башкаруу органы (шаардын мэриясы) менен расымдык жөлөкпулду жергиликтүү бюджеттин каражатынан каржылоо жана төлөө маселеси боюнча иш алып барсын, социалдык жөлөкпул алуучу каза болгон учурда жөлөкпулдун өлчөмү өзгөрүлгөндүгүн, ошондой эле расымдык (сөөк коюуга) жөлөкпул алуучулардын жаңы категориялары, социалдык жөлөкпул алуучунун жана жумушсуз адамдын багуусундагы адамдар каза болгон учурда расымдык (сөөк коюуга) жөлөкпул белгиленгендиги тууралуу маалымат берсин;

- кош бойлуулук жана төрөт боюнча жөлөкпулду, расымдык (сөөк коюуга) жөлөкпулду берүү СЖКМТ аркылуу жүргүзсүн;

- калк арасында кош бойлуулук жана төрөт боюнча жөлөкпулду, расымдык (сөөк коюуга) жөлөкпулду берүү жөнүндө түшүндүрмө иштерди жүргүзсүн.

5. Бюджеттик пландаштыруу жана каржылоо башкармалыгы айрым категориялар үчүн жаңы өлчөмдөрдү эске алуу менен расымдык жөлөкпулду (сөөк коюуну) каржылоону камсыздасын.
6. Маалыматтык технологиялар бөлүмү:

- Кыргыз Республикасынын Өкмөтүнүн 2018-жылдын 18-сентябрындагы № 434 токтомун жана ушул буйрукту Кыргыз Республикасынын Эмгек жана социалдык өнүгүү министрлигинин сайтына жайгаштырсын;

- кош бойлуулук жана төрөт боюнча жөлөкпулду, расымдык (сөөк коюуга) жөлөкпулду берүүнүн автоматташтыруу процесстерин ушул буйруктун 1-пунктунда каралган формаларды эске алуу менен СЖКМТ аркылуу камсыздасын.

7. Ички аудит бөлүмү:

- кош бойлуулук жана төрөт боюнча жөлөкпулду жана расымдык (сөөк коюуга) жөлөкпулду туура берүү боюнча райондук, шаардык, райондор аралык эмгек жана социалдык өнүгүү башкармалыктарында аудит жүргүзүүдө Кыргыз Республикасынын Өкмөтүнүн 2018-жылдын 18-сентябрындагы № 434 токтомун жана ушул буйрукту жетекчиликке алсын;

- райондук, шаардык, райондор аралык эмгек жана социалдык өнүгүү башкармалыктарына ар дайым методикалык жардам көрсөтсүн.

8. Документтик менен камсыз кылуу жана администрациялык колдоо бөлүмү Кыргыз Республикасынын Өкмөтүнүн 2018-жылдын 18-сентябрындагы № 434 токтомун жана ушул буйрукту аткаруучуларга жеткирсин.

9. Бул буйруктун аткарылышын контролдоо министрдин орун басары А.К. Солтонбековага жүктөлсүн.

